
CXXXVII.

Copie authentique d'une lettre du Prince d'Orange aux

Magistrats de Gand. — // les invite à acquitter

une somme de mille florins due au baron de Bours.

(Arch. Y.)

1579 Messieurs, le Baron de Bours m'a donne a cognoistre que

i And. nonobstant l'assignation que Mess" les estats generaulx luy ont

donnee sur vous touchant la satisfaction d'une somme de mille

florins en tant moins de ce qu'il pourra avoir despendu (1) en

voyages qu'il a faict pour le service du pays en ces quartiers , il

n'ayt jusques a ores riens peu obtenir, porquoy n'ay peu laisser

de vous prier quen cosideratio de ses bons services quil a faict et

faict encoires journellement a la patrie, vous ne laissiez de don

ner ordre et tenir la main vers Mess" les quatre membres affin

que sans plus grande difficulte ou delay il soit contente de la d'e

somme, En quoy me ferez plaisir bien agreable, Et atant apres

mestre recomande a vos bonnes graces je priray dieu vous donner

Messieurs avecq bonne sante heureuse vie et longue. d'Anvers

ce xv d'apvril 1579.

Vre bien bon amy a vous faire service

Guill de Nassau.

A Messieurs

Les Echevins des deux baneqs doyens nobles

et notables de la ville de Gand.

(1) Dépensé.


